МИНИСТЕРСТВО ЗА ФИНАНСИИ

ПРЕДЛОГ НА ЗАКОН

ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЗАДОЛЖИТЕЛНО ОСИГУРУВАЊЕ ВО СООБРАЌАЈОТ

Скопје, август 2018 година

Предлог на закон за изменување и дополнување на Законот за задолжително осигурување на сообраќајот

Член 1


Во Законот за задолжително осигурување на сообраќајот (“Службен весник на Република Македонија” бр. 88/05, 70/06, 81/08, 47/11, 135/11, 112/14 и 145/15), во членот 1 зборовите: “сопственици, односно корисници на воздухоплови” се заменуваат со зборовите “патници, багаж и ствари во воздушен сообраќај како и авиопревозниците односно операторите на воздухоплови”.

Член 2


Во членот 9 по зборовите: “Законот за облигациони односи“ се става запирка и се додаваат зборовите: “Законот за облигациони и стварно правни односи во воздушниот сообраќај“.

Член 3


Во членот 10 став (2) точката 7) се брише. 


Точките 8) и 9) стануваат точки  7) и 8).

Член 4


Во членот 11 став (1) зборот “аеродромот“ се брише.

Член 5


Во членот 12 ставот (2) се брише. 

Ставовите (3), (4), (5) и (6) стануваат ставови (2), (3), (4) и (5).

Член 6

Насловот на Главата IV се менува и гласи: “IV. ОСИГУРУВАЊЕ НА АВИОПРЕВОЗНИЦИТЕ И ОПЕРАТОРИТЕ НА ВОЗДУХОПЛОВИ ОД ОДГОВОРНОСТ ЗА ШТЕТА ПРЕДИЗВИКАНА НА ПАТНИЦИ, БАГАЖ, СТВАРИ ИЛИ НА ТРЕТИ ЛИЦА”

Член 7


Насловот на членот 47 и членот 47 се менуваат и гласат:

“Должност за склучување на договор за осигурување

Членот 47

(1) Авиопревозникот, односно операторот на воздухоплов кој лета во рамките на, во, од или преку територијата на Република Македонија е должен да склучи договор за осигурување за штета предизвикана на патници, багаж, ствари и/или на трети лица во согласност со Регулативата (ЕЗ) 785/2004 од 21 април 2004 година за условите за осигурување на авиопревозници и оператори на воздухоплови (во натамошниот текст: ЕУ Регулативата 785/2004), изменета со ЕУ регулативите 1137/2008 и 285/2010, која е преземена согласно Анексот I од Мултилатералната спогодба за основање на Европска заедничка воздухопловна област од 9 јуни 2006 година објавена во “Службен весник на Република Македонија” бр. 27/07 и 98/09.

(2) Со договорот за осигурување од став (1) на овој член се покриваат:


1) штети поради смрт, телесни повреди или нарушување на здравјето на патниците за време на лет на воздухоплов;


2) штети поради губење или оштетување на рачен багаж односно лични ствари на патниците во кабината на воздухолов;


3) штети поради губење или оштетување на регистриран багаж и/или ствари во воздухоплов;


4) штети на трети лица во кои спаѓа секое правно или физичко лице кое не е патник или член на екипаж во воздухоплов.

(3) Патник од ставот (2) на овој член е секое лице кое се превезува со воздухоплов со согласност на авиопревозникот, односно операторот на воздухоплов, освен членовите на екипаж на воздухоплов.

(4) Договорот за осигурување од ставот (1) на овој член, не мора да ја покрива штетата од став (2) точки 2) и 3) на овој член, ако воздухопловот не се користи за комерцијални цели.

(5) Авиопревозниците и операторите на воздухоплови на кои не се однесува ЕУ Регулативата 785/2004 се должни да го склучат договор за осигурување од став (1) на овој член само кога тоа е определено со овој закон. 

(6) Принципите по кои се врши осигурувањето на авиопревозниците и операторите на воздухоплови се утврдени во ЕУ Регулативата 785/2004.  

(7) Во потврдата или друг доказ за склучен договор за осигурување од став (1) на овој член, мора да бидат наведени осигурените ризици, покритието за секој воздухоплов, како и дека осигурувањето е склучено согласно ЕУ Регулативата 785/2004. ”

Член 8

Членот 48 се менува и гласи:

„Авиопревозник, односно оператор на воздухоплов кој не е од Република Македонија, односно кој не е од земја членка на Мултилатералната спогодба за основање на Европска заедничка воздухопловна област (во натамошниот текст: Спогодбата за ЕЗВО), односно чијшто воздухоплов е регистриран надвор од територијата на некоја земја членка на Спогодбата за ЕЗВО и чии летови не вклучуваат слетување или полетување од територијата на Република Македонија туку само врши прелет преку територијата на Република Македонија, со договорот за осигурување е должен да ја покрие одговорноста за штета од член 47 став (2) точка 4).“

Член 9


По членот 48 се додаваат два членови  48а и 48б кои гласат:

“Осигурување од одговорност за штета на патници, багаж и ствари

Член 48а

(1) Минималните суми на осигурување на кои може да биде договорено осигурување од одговорност за штета предизвикана на патници, багаж и ствари во воздухоплов се утврдени во ЕУ Регулативата 785/2004.

(2) По исклучок од став (1) на овој член:

1) минималната сума на осигурување на коja може да биде договорено осигурување од одговорност за штета предизвикана на патници при некомерцијални операции со воздухоплов со максимална маса при полетување (MTOW) од 2.700 кг или помала изнесува 100.000 СПВ по патник и

2) минималната сума на осигурување на коja може да биде договорено осигурување од одговорност за штета предизвикана на патници при летање тандем со крила за слободно летање и балони изнесува 10.000 СПВ по патник.

Осигурување од одговорност за штета на трети лица

Член 48б

(1) Минималните суми на осигурување на кои може да биде договорено осигурување од одговорност за штета што воздухоплов може да ја предизвика  на трети лица во денарска противвредност по курсот на Народна банка на Република Македонија на денот на уплатата изнесуваат:

1) за крила за слободно летање и воздухоплови без екипаж со максимална маса при полетување (MTOW) од 0.5 кг до 5 кг, или кои летаат со максимална брзина поголема од 19 m/s - 5000 СПВ

2) за едрилици, ултралесни летала, балони, воздухопловни модели над 20 кг и 

воздухоплови без екипаж со максимална маса при полетување (MTOW) од 5 кг до 20 кг – 8000 СПВ

3) за воздухоплови со максимална маса при полетување (MTOW) од 21 кг до 500 кг – 500.000 СПВ

4) за воздухоплови со максимална маса при полетување (MTOW) над 500 кг се осигуруваат согласно минималните суми утврдени во ЕУ Регулативата 785/2004. 

(2)  Како штета што е предизвикана со употреба на воздухоплов се смета и штетата што на трето лице му е предизвикана со паѓање или исфрлање на предмети од воздухоплов.

(3) Осигурувањето од ставот (1) на овој член не се однесува на патниците кои се превезуваат со воздухоплов, како и лицата кои по налог авиопревозникот или за негова сметка работат на извршување на превозот.

(4) Обврската на друштво за осигурување за надомест на штета по основ на осигурување од одговорност за штета што воздухоплов може да ја предизвика  на трети лица не може да биде повисока од минималните осигурени суми од ставот (1) на овој член, освен ако со договорот за осигурување не е предвиден повисок износ.

(5) Ако износот на кој е договорено осигурувањето не е доволен за надоместување на сите штети предизвикани со ист штетен настан, првенствено се надоместуваат штети на лица. Ако има повеќе оштетени лица, а вкупниот надоместок го надминува износот на кој е договорено осигурувањето од авиоодговорност, правата на оштетените лица спрема друштвото за осигурување сразмерно се намалуваат.

(6) Друштвото за осигурување кое на оштетеното лице му исплатило штета во износ повисок од оној на кој лицето има право според пропорционалното намалување на компензацијата, бидејќи друштвото не знаело дека постојат и други лица кои претрпеле штета, има обврска кон другите лица само до износот договорен со договорот за задолжително осигурување од одговорност.

Член 10


Овој закон влегува во сила осмиот ден од денот на објавувањето во “Службен весник на Република Македонија”.

ИЗВОД ОДРЕДБИ ОД

ЗАКОНОТ ЗА ЗАДОЛЖИТЕЛНО ОСИГУРУВАЊЕ ВО СООБРАЌАЈОТ КОИ СЕ ИЗМЕНУВААТ И ДОПОЛНУВААТ


I. ОПШТИ ОДРЕДБИ

Основни одредби

Член 1

Со овој закон се уредува задолжителното осигурување на: а) патници во јавен превоз од последици на несреќен случај - незгода; б) сопственици, односно корисници на моторни и приклучни возила; в) сопственици, односно корисници на воздухоплови и г) сопственици, односно корисници на бродови, односно чамци на моторен погон, од одговорност за штети предизвикани на трети лица во сообраќајот и други прашања од значење за задолжителното осигурување во сообраќајот.

Важност на други закони

Член 9  

За се она што не е уредено со овој закон ќе се применуваат одредбите од Законот за облигациони односи и Законот за супервизија на осигурување.

Договор за осигурување на патници во јавен превоз

Член 10

(1) Сопствениците, односно корисниците на превозни средства регистрирани за превоз на патници во јавниот сообраќај се должни со друштво за осигурување да склучат договор за осигурување на патниците од последици на несреќен случај-незгода. 

(2) Договорот од ставот (1) на овој член се должни да го склучат сопствениците на:

1) автобуси со кои се врши јавен превоз во општинскиот, меѓуопштинскиот и во меѓународниот линиски и вонлиниски сообраќај;

2) патнички моторни возила за авто-такси превоз на патници и рент-а-кар возила кога се изнајмуваат со возач;

3) автобуси што вршат превоз на работници до работа и од работа;

4) шински возила за превоз на патници;

5) сите видови езерски и речни пловила, вклучувајќи ги и скелињата и сплавовите со кои на редовни линии или слободно се превезуваат патници, вклучувајќи и крстарење и превоз на туристи;

6) сите видови рент-а-кар пловила од точката 5 на овој став што се изнајмуваат со најмалку еден член на екипажот;

7) воздухоплови и други средства за летање со кои се врши јавен превоз на патници на редовните и на посебните линии; 

8) автобуси со кои туристичките претпријатија ги превезуваат туристите и

9) сите други превозни средства без оглед на видот на погонот со кои се врши превоз на патници како регистрирана дејност со наплата на превозот.

(3) Во случај кога сопственикот на превозното средство и корисникот не се исто лице, договорот од ставот (2) на овој член е должен да го склучи корисникот. 

Минимални суми на осигурување

Патници во јавен сообраќај

Член 11

(1) Патници во јавен сообраќај, во смисла на одредбите од овој закон, се  лицата кои заради патување се наоѓаат во некое од превозните средства за вршење на јавен превоз, независно дали имаат или немаат возен билет, како и лицата кои се наоѓаат во кругот на станицата, пристаништето, аеродромот или во непосредна близина на превозното средство пред качувањето, односно по слегувањето, кои имале намера да патуваат со определено превозно средство или со него патувале.

(2) За патници од ставот (1) на овој член се сметаат и лицата кои имаат право на бесплатен превоз или возење.

(3) За патници од ставот (1) на овој член не се сметаат лицата кои работат на извршување на транспортот.

(4) Докажувањето дека некое лице било патник, паѓа на товар на корисникот на осигурувањето. 

Член 12

(1) Минималните суми на осигурување на кои мора да биде договорено осигурување за еден патник во случај на смрт, трајно губење на општата работна способност и преодна неспособност за работа пресметани во денарска противвредност по курсот на Народната банка на Република Македонија на денот на уплатата изнесуваат:

1) 4.500 ЕВРА во случај на смрт;

2) 9.000 ЕВРА во случај на трајно губење на општата работна способност и

3) 2.200 ЕВРА во случај на преодна неспособност за работа и нужни трошоци за лекување.

(2) Во однос на осигурувањето на патници во јавен превоз од последици на несреќен случај - незгода од членот 10 став (1) точка 7 на овој закон, минималните суми на осигурување за сите видови штети пресметани во денарска противвредност по курсот на Народната банка на Република Македонија на денот на уплатата изнесуваат 250.000 Специјални права на влечење - СПВ.

(3) Обврската на друштвото за осигурување која произлегува од осигурување на патници во јавен превоз не може да биде поголема од минималните суми на осигурување утврдени во ставот (1) од овој член, освен ако со договорот за осигурување не е предвиден повисок износ.

(4) Надоместокот за стварни и нужни трошоци за лекување и изгубена заработувачка се исплаќа независно од исплатената сума на осигурување во случај на трајно губење на општата работна способност.

(5) Со денот на конечното утврдување на трајната, односно преодната неспособност за работа престанува обврската за надоместок за натамошни трошоци за лекување и изгубена заработувачка.

(6) Се надоместуваат само оние трошоци за лекување кои ги сноси патникот.

IV. ОСИГУРУВАЊЕ НА СОПСТВЕНИЦИТЕ НА ВОЗДУХОПЛОВИ ОД ОДГОВОРНОСТ ЗА ШТЕТИ ПРЕДИЗВИКАНИ НА ТРЕТИ ЛИЦА

Договор за осигурување на сопствениците на воздухоплови од одговорност за штети предизвикани на трети лица

Член 47

(1) Сопственикот, односно корисникот на воздухоплов запишан во регистарот на воздухоплови на Република Македонија е должен да склучи договор за осигурување од одговорност за штета што воздухопловот може да ја предизвика на трети лица поради смрт, телесна повреда, нарушување на здравјето, уништување или оштетување на предмети, освен од одговорност за штети на предмети што ги примил на транспорт како во текот на летот, така и додека воздухопловот се наоѓа на земја.     

(2) Како штета што е предизвикана со употреба на воздухоплов се смета и  штетата што на трето лице му е предизвикана со паѓање или исфрлање на предмети од воздухопловот. 

(3) Осигурувањето од ставот (1) на овој член не се однесува на патниците кои се превезуваат со воздухопловот, како и лицата кои по налог на сопственикот, односно корисникот на воздухопловот или за негова сметка, работат на извршување на транспортот. 

(4) Минималните суми на осигурување на кои може да биде договорено осигурување од одговорност за штета што воздухопловот може да ја предизвика на трети лица во денарска противвредност по курсот на Народната банка на Република Македонија на денот на уплатата изнесуваат: 

	Ред. број
	Вид на воздухоплов
	Суми на осигурување (СПВ) 

	1.
	Змејови, ултралесни едрилици и параглајдери
	5.000

	2.
	Едрилици со мотор, балони, змејови со мотор и ултралесни воздухоплови со мотор со максимална маса при полетување до 20 кг
	8.000

	3.
	Воздухоплови со максимална маса при полетување од 20 кг до 500 кг
	500.000

	4.
	Воздухоплови со максимална маса при полетување од 500 кг до 1.000 кг
	1.000.000

	5.
	Воздухоплови со максимална маса при полетување од 1.000 кг до 2.700 кг
	1.500.000

	6.
	Воздухоплови со максимална маса при полетување од 2.700 кг до 6.000 кг
	4.500.000

	7 .
	Воздухоплови со максимална маса при полетување од 6.000 до 25.000 кг
	12.000.000

	8 .
	Воздухоплови со максимална маса при полетување од 25.000 до 100.000 кг
	50.500.000

	9 .
	Воздухоплови со максимална маса при полетување над 100.000 кг
	90.000.000

	10.
	Воздухоплови со маскимална маса при полетување до 6.000 кг кои не се користат за комерцијален превоз на патници
	50.000


(5) Обврската на друштвото за осигурување за надомест на штета по основ на осигурување од одговорност за штета што воздухопловот може да ја предизвика на трети лица не може да биде повисока од минималните осигурени суми од ставот (4) на овој член, освен ако со договорот за осигурување не е предвиден повисок износ. 

(6) Ако износот на кој е договорено осигурувањето не е доволен за надоместување на сите штети предизвикани со ист штетен настан, првенствено  се надоместуваат штети на лица. Ако има повеќе оштетени лица, а вкупниот надоместок го надминува износот на кој е договорено осигурување од авиоодговорност, правата на оштетените лица спрема друштвото за осигурување сразмерно се намалуваат.

(7) Друштвото за осигурување кое на оштетеното лице му исплатило штета во износ повисок од оној на кој лицето има право според пропорционалното намалување на компензацијата, бидејќи друштвото не знаело дека постојат и други лица кои претрпеле штета, има обврска кон другите лица само до износот договорен во договорот за задолжително осигурување од одговорност. 

Странски возухоплови

Член 48

За странскиот воздухоплов кој влегува во воздушниот простор на Република Македонија е задолжително осигурување од одговорност за штетите од членот 47 став (1) на овој закон, освен ако не е дадено друго обезбедување за надомест на штета или ако со меѓународен договор поинаку не е утврдено.      

